
Rezime/Abstract

Predmet interesovanja u ovom istraživanju predstavljaju pravopisni sadržaji nastave bosanskog jezika u nižim razredima (I,
II, III, IV i V) dviju škola i to brčanske V osnovne škole i tuzlanske osnovne škole „Centar“. Analizirani su tekstovi, pisane
zadaće i diktati učenika i izdvojene su pravopisne odlike. Uočeno je da su u analiziranim tekstovima učenici pokazali
odstupanja koja su u vezi s pravilima iz sljedećih pravopisnih oblasti: pisanje ije/je u riječima, veliko slovo, spojeno i
odvojeno pisanje riječi s riječcom ne, rastavljanje riječi na kraju reda, upotreba glasova č, ć, dž, đ i h, te glasa j. Rezultati
ukazuju da više od trećine učenika ne primjenjuje pravopisna pravila iz spomenutih oblasti. Također, rezultati pokazuju da
učenici brčanske škole najviše griješe u upotrebi ije/je (i to učenici II i III razreda), u rastavljanju riječi na kraju retka IV i V
razred, a najčešće su se pridržavali naučenih pravila o upotrebi glasa h, dok učenici tuzlanske škole najčešće griješe pri
rastavljanju riječi na kraju reda (II i III razred). Učenici IV razreda griješe u upotrebi glasa j, dok učenici V razreda griješe
u upotrebi skupa glasova ije/je, a najmanje u upotrebi glasa h.

